
SAN PEDRO JAIAK SAN JOAN SUA

o s

Alkateak eman zion su makiltxoez egindako metari. TXINTXARRI

Txintxarri
San Pedro jaietako aurrekari
gisa, hainbat ekintza ospatu
dituzte herritarrek; berezienetako
bat da San Joan sua.
Lasarteoriatarrek ez dute aukera
galdu, eta urteko gauza txarrak
erre dituzte garretan. Hainbat
ikasle ere hurbildu dira sutara,
apuntez betetako poltsak
eskuetan. Oporrez gozatzeko
garaia dute orain.

Urtero bezala, udaletxe
zaharreko arkupeetan elkartu

OSTIRALA 2018-07-06 TXINTXARRI ALDIZKARIA

Suak ederki berotu eta argitu zuen Andatza plaza. TXINTXARRI

Sua, udari
hasiera emanez

Lasarteoriatarrek urteko gauza txarrak eta eskolako apunteak bota dituzte San Joan
sutara, Andatza plazan. Sua piztu aurretik dantzan aritu dira Erketz EDTko dantzariak,
Zero-Sette akordeoi taldearen doinu eta Alboka abesbatzaren ahotsen laguntzarekin

dira Erketz EDTko dantzariak.
Talde argazkia atera, eta Andatza
plazarantz abiatu aurretik,
kaleetan barrena egin dute
dantza. Udal korporazioko
hainbat kide ere animatu dira:
Agustin Valdivia, Maite Iglesias
eta Nuria Fernandez (PSE-EE);
Pablo Barrio (EH Bildu); Arkaitz
Naya eta Alicia Garcia (LOAD);
eta Jon Antxordoki (EAJ). Jesus
Zaballos alkateak, Txus Alonso
eta Jose Mari Urdanpilleta
zinegotziek (PSE-EEKkoak hiruak)

eta Leire Elizegi zinegotziak (EH
Bildu) ere ordezkatu dute udala.
Andatzara iristean, San Joan
zortzikoa, agurra, soka-dantza
eta beste doinu batzuk dantzatu
dituzte. Zero-Sette akordeoi
orkestra eta Alboka abesbatza
arduratu dira gaua girotzeaz.
Herritarrek fandango, arin-arina
eta kalejiran parte hartu dute.
Ondoren, 22:00ak aldean, alkateak
piztu du sua. San Joan suaren
garrek are gehiago berotu dituzte
lasarteoriatarren motorrak.

Erketz EDTko dantzariak, herritarrak eta udal korporazioko kideak izan dira dantzan. TxINTXARRI

n talde argazkia, karta-joko, pote, igela eta toka jokoen sari banaketa egin ondoren. TXINTXARRI

Biyak Bat, sanpedroak
aldez aurretik girotzeko

Urtero moduan, jaiak hasi aurretik hainbat ekitaldi egin dituzte, festa giroa eta gogoa
pizteko. Biyak Bat erretiratuen elkarteko kideek gimnastika erakusketa egin dute
festen atarian. Pote, igela eta toka jokoen txapelketa ere jokatu dute jaien aurretik

Txintxarri
Sanjoanak dira sanpedroen
aurrekariak. Suak pizten ditu
festa gogoak, Lasarte-Oriako
jaien iragarpen modura. Urteko
egunik luzeena igarota, denbora
kontua besterik ez da festak
hasteko. Baina itxaronaldia
batzuetan luzea egiten da, eta
pazientzia ez agortzeko
antolatzen dituzte hainbat
ekitaldi.

Horietako batzuk dira Biyat
Bat erretiratuen elkarteak

antolatzen dituen pote, igela eta
toka jokoak. Jende ugarik parte
hartu ohi du ekitaldi horretan.
Ekainaren 22an, ostiralean,
jokatu zuten elkarteko kideek
txapelketa Isla plazan.

Sari banaketa

Sariak banatzeko, ordea,
asteazkenera, hilaren 27ra arte
itxaron zuten. Jesus Zaballos
alkatea, Agustin Valdivia, Lourdes
Acevedo eta Jon Antxordoki
zinegotziak lagunduta, Biyak Bat

elkartean bertan banatu zituzten
sariak. Ohiko taldeko argazkia
ere atera zuten.

Erretiratuek urtero egin ohi
duten beste ekitaldia da zunba
erakustaldia. Haatik, aurten
bertan behera utzi zuten.
Gimnastika erakustaldia egin
zuten, ordea, astelehenean,
hilaren 25ean, Maialen Chourraut
kiroldegian. Dozenaka erretiratuk
erakutsi zuten urte osoan
osasuntsu mantentzeko egiten
dituzte ariketak.

SAN PEDRO JAIAK AURREKARIAK

Dozenaka erretiratu bildu ziren urte osoan egindakoa erakusteko. TXINTXARRI

Kale Nagusia 40
Tel: 9433639 64
LASARTE-ORIA

IRTEERA 2619ko MAIATZEAN
Noaoak gidatutako talde bidaiak.
Lasarte-Oriatik irtenda.

NOQOQ

BIDAIAK

T.: 943 373 613 « info@noaoa.eus * Hipodromo Etorbidea 10, Lasarte-Oria

Ekainaren 27a

Sorgin Jaiek su eman
diote festen metxari

Konturatzerako amaitu da itxaronaldia; asteazkenean inauguratu zituzten festak, Okendo
plazako txosna gunean. Sorgin Jaiek abiatu dituzte sanpedroak, txupina lehertuta. Aurten
Zabaleta Auzolan elkarteko kideei eman diete suziria, urte hauetan guztietan eginiko
auzolanagatik. "Auzogintzatik herrigintzara, festak gozatuz pasa, pasa gabe, ez da ezetz", esan
dute elkarteko kideek suziria bota aurretik.

Lehenago, kuadrillen jaitsierak jarri du giroa kaleetan. Kale Nagusian hasi dute ibilaldia,
bateria karro batean mugituta. llargi, Trumoi, Avenida eta Insausti tabernetan jo dute The
Garage eta herriko beste hainbat taldek. Jende ugarik egin du kalejira musikariekin batera, eta
gero zuzendu dira Okendo plazara, txupinazora.

Beste musika mota bat entzun nahi zuenak ere izan du eskaintza. Alboka abesbatzak festak
baliatu du ikasturtea amaitzeko. Doinu atseginez bete du Brigidatarren Komentua, eta
herritarrez lepo bete da kapera.

Gauean ere izan du tokia musikak. Gaitzerdi erromeria taldeak jo du Okendon, Sorgin Jaien
eskutik. Lehen parranda gaua izanagatik, gogoz dantzatu du jendeak. Pandero eta trikitiekin
alaitu dute plaza musikariek, eta askok baliatu dute aukera festetako lehen dantzaldiak
egiteko.

Txanpi Baztarrika, suziria botatzen. TxINTXARRI

Suziria botatzean lehertu da festa, Zabaletako abestiarekin. TxINTxARRI

Izar Agirretxe eta Maddi Iparragirre, Sorgin Jaien agurra irakurtzen. TXNTXARRI




Musika taldeek girotu dute kuadrillen jaitsiera. Irudian, Avenida tabernan. TxINTXARRI

Festen aurrekari gisa, ikasturte amaierako emanaldia eskaini du Alboka abesbatzak. TxinTxArRI Kale Nagusian hasi dira kuadrillak biltzen, tabernaz taberna Okendoko txupinazora joateko. TXINTXARRI

Ekainaren 28a

Dantzari txikiek
suziria lehertu dute

Urtea ikasten pasa ostean, atseden hartzeko tartea iritsi zaie Lasarte-Oriako gaztetxoei. Ikasturtea
amaitzearekin batera eman diote ongi etorria udari, eta nola ez, San Pedro jaiei. Erketz EDTko
dantzari txikiek bota dute suziria udaletxe zaharretik.

Txupina lehertzearekin batera, txarangaren doinuekin dantzan hasi dira herritarrak, eta
udaleko balkoitik jaurtitako koloretako puxika koloredunekin giro ederra sortu da. Omendu
gaztetxoek hitz batzuk eskaini dizkiete udaletxe azpian bildutako herritarrei, eta festak goza
ditzaten eskatu diete.

Horren ostean, Patxintxi sariak banatu dituzte. Pepi Arsuaga eta Joxe Usabiaga aukeratu :
dituzte herritarrek aurtengoan. Maitane Eizmendi bilobak jantzi dio txapela Arsuagari, eta L1 N : 19662018
Usabiagak ere biloben eskutik jaso du oroigarria. Lasarteoriatarra izateaz "oso harro" dagoela
aitortu du Arsuagak udaleko balkoian. Usabiagak eskerrak eman ditu, eta jaietan ondo
pasatzeko eskatu die herritarrei.

Halere, eguna goizean goiz hasi dute. Fresko-fresko hasi dute, gainera; ur festa izan dute
kiroldegian, eta musika eskolako trikitilariak herriko kaleak girotu dituzte eguerdiko suziria
lehertu aurretik.

Bazkariari hasiera eman aurretik, hondakinak modu egokian nola sailkatu ikasten aritu dira
Okendo plazan. Musika eta dantzak lagunduta, Reziklator ikuskizunaz gozatu dute.

Udal musika eskolako trikitilariek kaleak girotu dituzte txupina jaurti aurretik. TNTXARRI

JAI ZORIONTSUAK
PASA IZANA ESPERO DUGU

Hondakinak nola birziklatu ederki ikasi dute txikiek Reziklator ikuskizunarekin. TxXINTXARRI

LASARTEARRA
KIROL ETA KULTUR
ELKARTEA

Erribera kalea 10, atzealdea
943 36 29 97 - Lasarte-Oria

Sorgin Dantzan,
fradizioari eutsiz

Badira herri baten nortasuna zizelkatzen duten tradizioak. San Pedro bezperan Oriatik Lasartera
Sorgin Dantzan joatea da horietako bat. Errotutako ohitura da, aurtengo irudiek erakusten duten
bezala. Ez hori bakarrik: etorkizunean ere dantzariak ez dira faltako. 300 haur baino gehiagok
egin dute aurten ibilbide hori eguzkipean, tarteka geldialditxoak egiten dantzatzeko. Gurasoek
lagundu dituzte, gurdian gordetako ur botilak gerturatzeko. Izan ere, bero sargoria egin du San
Pedro bezperako arratsaldean. Musikariak traktoreak bultzatutako gurdian igota jo dituzte
dantzarako doinuak. Herrigunera iritsi ahala, gero eta ikusle gehiago pilatu dira espaloietan,
Lasarte-Oriako dantza tradizionala ikustera.

Okendo plazan amaitu du ibilbidea. Erketz EDTko dantzariak ziren txupina botatzekoak
geroago. Baina bitartean, Sorgin Dantzak jarraitu du bere bidea egiten. Plazan elkartzean
kalejiran hasi dira eskutik helduta. Herritar gehiago batu zaizkie, eta mugimenduan hasi da
Okendo osoa.

Gaztetxoak dira dantzaren protagonistak. Etorkizuna ziurtatuta du ohiturak. TxinTxARRI

Sorgin Dantzako zortzikotea eta Mikel Eskisabel kapitaina, Kale Nagusia zeharkatzen. TxinTxarri Plazara heltzean, kalejiran hasi dira dantzari guztiak, eskutik helduta. TxnTxArRI

Mende erdi bat,
suzirli baten abiaduran

Erketz EDTko kideek ez dute berehala ahaztuko 2018. urtea. Mende erdia bete du euskal
dantza taldeak, eta urte osoan ekitaldi andana egin dituzte urtemuga berezi hori gogoratzeko.
Festetan ere omenduak izan dira. Goizean dantza eskolakoek egin bezala, San Pedro
arratsaldeko txupina taldekideek bota dute. Ainara Adurizek hartu du hitza, hunkituta; jai
ederrak pasatzea opa die lasarteoriatar guztiei. Suziria piztean lehertu da kolorez betetako
Okendo plaza.

Halere, izan dira beste ekitaldi batzuk egun handian. Oriarte Institutu ondoan kontzertuak
antolatu dituzte Sorgin Jaiek. Eguraldi atsegina lagun, musikaz gozatu ahal izan dute
bertaratutakoek; Apalatxe, Arrotzak, Paniko eta Indreneroni taldeak izan dira. Haurrek ere izan
dituzte hainbat ekitaldi; Los Fonotarecos ikuskizuna eman dute Okendo plazan. Eta nola ez,
Oaintxe in deu txaranga ibili da kalean gora eta behera, jai giroa herri osoan zabaltzen.

Erketzeko Ainara Aduriz, herritarrei eskerrak ematen. TXINTXARRI

Onds pasa ana espers dugu!

Plaza lepo bete ohi da txupina bezalako ekitaldi handietan. TxNTXARRI

Musika taldeek girotu dute herrigunea, Sorgin Jaien eskutik. TXINTXARRI

Oaintxe in deu txaranga, herriguneko kaleak alaitzen. TxnxTARRI

DANI karrozeria

Jaiak ondo igaro izana espero dugu!

Zirkuitu ibilbidea 12
20160 - LASARTE-ORIA
o Kabina labeduna Tel. 943 37 14 40
Mugikorra: 608 39 18 85
carroceriasdani@carroceriasdani.com
o Tapizatuen garbiketa WWwWw.carroceriasdani.com

©® Txapak zuzentzeko oinarri unibertsala




Aldarrikapena eginez, rap emanaldia eskaini du artista bizkaitarrak. TxnTxARRI

Doinu ezagun ugari jo ditu danborradak. TXINTXARRI

Omenaldia Jabi Mugikari eta Carlos Alonsori, hogeita hamar urtez danborradan aritzeagatik. TxNTXARRI




Rap erritmora dantzatu
dute lehenengo gaua

Urtero moduan, zikiro afaria antolatu du Ttakun Kultur Elkarteak aurtengo sanpedroetan ere. Euriak
etenaldia eman du, eta errespetatu du afarirako tartea. 21:30erako zegoen hitzordua jarria, eta ordurako
mahaietan eserita zeuden hainbat kuadrillatako lagunak. Laguntzaileek ere lan fina egin dute, eta dena
prest zuten ordurako. Guztira 150 pertsonak parte hartu dute Okendo plazan egindako afarian.

Afaltzen bukatzerako, danbor eta barril jotzailez bete da plaza. Bertan izan dira baita kantinera eta
gastadoreak ere. Lasarte-Oriako danborradako kideek gogor astindu dituzte danbor eta barrilak, eta
zenbait pieza Okendo jo ostean, herrian barrena ibili dira. Ekitaldiari omenaldi hunkigarri batekin
eman diote hasiera; danborradan hogeita hamar urte bete dituzten bi kideri oroigarri bana eman
diete.

Rap emanaldi bikaina eskaini du La Basu abeslari bizkaitarrak. Aldarrikapenerako tartea zabaldu, eta
ederki gozatu dute Okendo bildutako ikus-entzuleek. "Lasarte-Oriako emakume gerlariak" ere igo dira
agertokira, eta ozen salatu dute musikaren mundua oraindik gizonena dela. Bidegabekeria hori iraultzeko
borrokan jarraituko dute, euren momentua "orain" dela gogoraraziz.

Bestetik, Isla plazan Duo Imperial taldearen eskutik dantzan aritzeko aukera izan dute, eta herritar ugari
aritu dira elkarrekin dantzan.Egon da aukera musikaren bueltan gaua luzatzeko; DJ Albabarrunarekin
goizeko ordu txikietara arte parrandan jarraitu dute festazaleek.

Jende ugari bildu da Okendon, La Basuren emanaldian. TxINTXARRI

Euskarazko letrez osatutako rap doinuak abestu ditu La Basuk. mXINTXARRI

sz EKainaren 29a

1 oan Pedro egunez,
¥ kirola eta omenaldia

Kirol ekitaldiak eta Erketz EDT dantza taldeak jasotako omenaldia izan dira San Pedro eguneko goizeko
ekitaldi azpimarragarrienak. Loidibarren pilotalekuan senior mailako emakume zein gizonezkoen pilota
partidez gozatu dute herritarrek. Ane Arteaga herritarra aritu da, Maite Ruizekin bikote gorria osatuz;
22-11 nagusitu dira, Maite Tolosa eta Miriam Arrikadaren kontra. Ondoren, gizonen txanda: Jon Pello
Artetxe lasarteoriatarrak eta Ifiigo Bikufiak 18-22 galdu dute Julen Alberdi eta Julen Urruzolaren aurka.
2 Elizatze plazan, berriz, herri-kirolak izan dira protagonista. Hasiera batean emakumezkoek soilik aritu
~ behar zuten, baina azken orduko lesio batzuk tarteko, gizonezko batzuk ere aritu dira aizkora eta
: trontzan, txingetan, lokotxetan, ingudean eta beste zenbait probatan. Hamabi urteko harrijasotzaile
gazte Udane Ostolaza Echavek ere erakustaldi bikaina eskaini du.

Manuel Lekuona kultur etxean, berriz, omenaldi xume baina beroa jaso du Erketzek. 50 urte bete ditu
aurten, eta hainbat emanaldi antolatu ditu honezkero. Pasa den asteko ostiralean esker ona jasotzea
tokatu zitzaien. Oroigarri bat jasotzeaz gain, bost hamarkada hauetan dantza taldeko kide izan diren
hainbat herritarrek euren bizipen eta anekdotak ere kontatu dituzte.

Musika ere egon da presente, jakina. Extremadurako danbolin jotzaileek emanaldia eskaini dute
herriko kaleetan zehar. Okendon miga goxoak ere prestatu dituzte. Bien bitartean, Xumela
abesbatzak kantujira egin du erdigunean zehar, Sagardotegi plazatik abiatuta. Eta, indarrak
berreskuratzeko, paella goxoa jan dute askok Okendon; Sorgin Jaiek antolatu zuten bazkaria.

Ane Arteaga herritarrak pilota partida jokatu du Loidibarrengo pilotalekuan. mnTxARRI

Xumelako lagunek dantza-kantujira egin dute herrian barrena. TXINTXARRI Emakumeak gogor aritu dira Elizatze plazako herri Kiroletan. TxINTXARRI

Omenaldi beroa jaso du Erketz EDTK aurtengo jaietan. mnTxARRI

ILE-APAINDEGIA

FOTOKOPIAK TXURI BELTZEAN
ETA KOLORE DIGITALA

* Koadernaketak ¢ Plastifikatuak
* Bulegoko materiala
* Material informatikoa

Ploterra, eskanerra eta planoen kopiak|

Kale Nagusia 34, behea 1  Lasarte-Oria

Jaietan ondo pasa izana espero dugu! : Oﬁl’l

Tel.: 943 366 930 - Faxa: 943 366 931 Mugikorra: 600 52 39 88 X b
copilasarte@euskalnet.net Geltoki kalea 3, LASARTE-ORIA Golf plaza 2, Lasarte-Oria - Tel. 943 36 36 99

Lasterketa eta maskuri kolpe ugari ikusi dira Kale Nagusian barrena. TxXINTXARRI

Txirigotak ere izan dira Manuel Lekuonan. Irudian, Las guerreras de la tribu del totem Goro. TxINTXARRI Biyak Bat elkarteko konpartsa kaleak alaitzera atera da. TxINTXARRI

Giro ezin hobea

Ongi jan ostean, Sorgin Jaietako lagunek bazkaloste musikatua izan dute. Maialen Aristegi
gazteak doinu ezagunak eskaini ditu gitarraren laguntzarekin. Gazteek ederki hartu dituzte bere
abestiak, eta behin baino gehiagotan lagundu dute kantuan.

Ostean, kuadrillek sorgin-olinpiadak egin dituzte. Taldeek hainbat proba gainditu behar izan
dituzte, sagardo biltze edo binakako linbo berezia, esaterako.

Haurrek Andatza plazako parkean edo barraketan gozatzeko arratsalde ederra izan da.
Gaztetxoenak, berriz, xexenen aurrean ibili dira.

Erraldoi eta Buruhandien konpartsak eta Ttirriki Ttarrakaren doinuek herriko kaleak alaitu
dituzte. Ez dira bakarrak izan: EuskOrleans Dixi Bandak doinu euskaldunen jazz eta dixie
moldaketak eskaini dituzte erdialdeko kaleetan. Gainera, Biyak Bat konpartsako kideek gorputza
ederki mugitzen dutela erakutsi dute, Gau Txori txaranga lagun.

Okendo plazan, berriz, herriko sagardoa dastatu ahal izan da Ttakun elkartearen eskutik.
Eguraldia aproposa izan da sagardo freskoa edan eta Aterpea merkatari elkarteak prestatutako
sardinak jateko. Herritarrek ez dute hutsik egin; ia amaitu da sagardoa, eta ez da sardina bakar bat
ere sobratu. Plaza dantzako doinuak ere entzun dira Okendon. Adin askotariko herritarrak
animatu dira muxiko, fandango edo arin-arinak dantzatzera.

Manuel Lekuona kultur etxera hurbildu diren herritarrek, berriz, txirigoten emanaldia ikusi ahal
izan dute. Aurten gainera, nesken talde bat izan da: Las guerreras de la tribu del totem Goro
legez kanpoko txirigota. Eskainitako abestietan gaur egungo gaiak jorratu dituzte, modu ironiko
eta umoretsuan; ikusleek ederki egin dute barre.

Herritar ugari gerturatu dira Okendo plazara Aterpeak eskainitako sardinak jatera. TxINTXARRI

AUTOBUSAK Q\M

Nafarroa etorbidea 32-2.A
(Leku-Eder etxea) - ZARAUTZ

Tel: 609 479 478
info@garciabus.com - www.garciabus.com

Ibai Berriak taldearen eskutik, lotuta dantzatzeko aukera izan dute Jaizkibel plazan. txinmxArRI

Bertso-festa, ostiral
gauari ekiteko

Bapo afaldu, eta kafearen ostean, bertsoak. San Pedro gaueko askoren plana izan da.
Afalostean sei bertsolarik hartu dute Manuel Lekuonako oholtza, eta aretoa bete dute
herritarrek, bertsolaritza herrian jarraitzen den seinale. Herriko bi bertsolari: Ane Labaka eta
Unai Mufioa. Kanpoko beste lau: Befiat Iguaran, Igor Elortza, Maialen Lujanbio eta Andoni
Egana. Azken bi horiek ohikoak Lasarte-Orian bertsoaren bueltan antolatzen diren
ekitaldietan.

Bertsoez aparte, San Pedroko gauak eskaini ditu beste hainbat ekintza. Esaterako, gaztetxoenek
zezensuzkoaz ihesi egin dute Kale Nagusian. Dantza egiteko aukera aprobetxatu dute beste
askok, Jaizkibel plazan, Ibai Berriak taldearen eskutik. Kontzertuen ordua noiz iritsiko zain zeuden
asko. Izan ere, Vendetta taldea desagertzekoa da aurten, eta azkenetariko kontzertua eman du
Lasarte-Orian. Azkenik, parranderoenentzako Erokomeri erromeria taldea ekarri dute Sorgin
Jaiek. Vendettaren ostean jo dute, eta giroa jarri dute taberna zuloan sartu nahi ez zutenentzat.

=
Gauerdian gaztetxoak ibili dira Kale Nagusian zezensuzkotik ihesi. TXINTXARRI

&wkaraldia

Patvinteiak 2018

Slikatu euskaral”

Ttakuneko bazkide izanda, herriko euskararen eta kulturaren sustapenean lagunduko duzu

Zer babestuko duzu? Zein abantaila izango dituzu?

* Haur eta gazteen e Kultur ekintzak ehentasuna zenbait izen-emateetan
euskarazko aisialdia Euskal Inauteriak « Deskontuak
Amaraun Rluba Udaberriko bertso saioa
Gazte Rluba Azkorteko erromeria » Zozketak
adidteg) Sorgin Dantza « “Ttakunberri” buletin digitala
Faktoria Santa Ana parodia
Txokoak Euskal Jaia * Ttakuneneako gune oroRorra
Udako kanpaldiak Euskararen Maratoia erabiltzeko aukera®

* Helduen euskarazko 5“5”";” atdic i « Batzar orokorreko erabakietan parte
aisialdia an jomas azora hartu eta proposamenak luzatzeko aukera
Plaza Dantza eta Muxikoak Oler.‘ltzer orrong! et.or na-
Solaskide programa e Txintxarri aldizkaria ‘Ttakunenea gune gastronomikoa ere erabiltzeko,
Titare joskintza taldea e [rakutrezin aldizkaria bazkide kuota 174€-koa da

Helduentzako tailerrak
e [Rastaroak

Informazioa eta bazkidetzak: ttakun@ttakun.eus - Geltoki kalea 4, Lasarte-Oria * 943 37 14 48

Ekainaren 30a
Euriaren urteroko agerpena

San Pedro gaueko parrandaren ostean, txarangek eta herriko txistulariek esnatu dute herria, eta kaleak alaitu
dituzte. Pilota zaleek Loidibarren pilotalekua bete dute, Intza elkarteak antolatutako txapelketako finalak ikusteko.
Benjamin A, alebin A, alebin B eta infantil mailetako partidak jokatu dituzte.

Bestalde, Okendo plazan hiru erakustaldi egon dira. Lehenik, Biyak Bat elkarteko kideek lerroko dantzak eskaini
dituzte. APGKo kideek, aldiz, lerroko patinen gainean duten abilezia erakutsi dute. Aratz gaztetxoak aizkorarekin
lan egin du, eta herriko txikiak trontzan nola egin ikasi dute, Sorgin Jaien eskutik.

Horrez gain, gaztetxoek lasterketa ederrak egin dituzte buruhandien aurretik, eta erraldoiek gustura egin dute
dantza Gau Txori txarangaren doinuekin.

Elkartasunerako tartea ere izan da, Sorgin Jaiek bultzatuta. Lehenik, Bada garaia, presoak kalera lelopean
manifestazioa egin dute herriko kaleetan barrena. Hainbat herritar bildu dira Euskal Herriko presoen kaleratzea
eskatzeko. Barrote artean dadue lau lasarteoriatar. Amaitzean, elkartasun bazkaria egin dute Okendo plazan.

Arratsaldeko zati handi bat gaztetxoentzako izan da. Batetik, Andatzako parkean aritu dira batzuk. Bertan une
dibertigarriak bizitzeko aukera izan dute txikienek, gurasoen zaintzapean. Bestetik, Palomo Linares elkartearen
eskutik, zezen txikiekin eta poniekin aritu dira Isla plazan. Sustoren bat ere izan da; ezustean zezen txiki batek
agertokira salto egin, eta bertan ikusten ari zen gaztetxo batek mina hartu du orkatilan.

Euriak ere egin du agerpena, urtero moduan. Bero sargoria ekaitzean lehertu da, herriko kaleak busti ditu, eta
ekintza batzuk baldintzatu. Esaterako, sorginen eta aztien bertso-poteoa. Zaparradak giroa zertxobait apaldu
arren, bertsolariak arduratu dira haien kantu eta okurrentziekin bertaratutakoak alaitzeaz. Lierni Rekondo
herritarra aritu da mikroarekin, baita Asier ere. Biak Lasarte-0Oriako Bertso Eskolakoak. Befiat eta Andonik
lagundu dute. Bozgorailu eta mikroarekin, herriko tabernetan izan dira, besteak beste, txosnetan, llargin eta
Artizarren.

PARODIAN O
Paperen banaketa: Uztailak 12, 19:00etan Arrieskalleta Elkartean b |\ ;
Entseguak: Uztailaren 16tik 19ra eta 23tik 25era 18:30etik 20:30era

943 37 14 48 kUﬂ

Parranda luzeena

Gau hasierako eguraldi txarrak ez du gaupasa eguna zapuztu, eta lasarteoriatar askok festetako
parranda luzeena bota dute larunbat gauean.

Su Ta Gar talde eibartarraren heavy metal doinuek ireki dute sanpedroen azken aurreko gaua.
Aitor Gorosabel eta enparauak aurrenekoz aritu dira gurean; dena eman dute Okendo plazako
oholtza gainean, euren zale sutsuen gozamenerako. Euri dezente egin badu ere, plaza ia guztia
bete da. Jo Ta Ke, Itxaropena, Jainko hilen uhartean, Mari... euren errepertorioko onena jo dute. Su
Ta Garren emanaldia bukatu eta berehala, musikak jarraitu du protagonista izaten. Zehatzago
esanda, Dinbi Banda batukada taldearen perkusio doinuek. Erdigunean barrena ibili dira, nekatu
gabe, herritar andana atzetik segika. Gaztetxoenen atzetik ibili da baita ere zezensuzkoa, Kale
Nagusian barrena.

Eta, gauerdian, Mojinos Escozios taldearen emanaldia. Jarraitzaile asko ditu taldeak, frogatuta
geratu da: Okendo bete dute. Dena den, euren abestien aurka ere badaude beste asko. Sorgin
Jaietako kideek txosna itxi dute emanaldiak iraun bitartean, eta aurreneko lerroetatik protesta egin
ere bai. Ukituak, irainak eta bultzadak jasan dituztela salatu dute protesta egindakoek.

Parrandarekin segitzeko, diskofestaren erritmora mugitu dituzte gorputzak herritarrek. Eguzkia
ateratzean, txarangarekin eta xexenekin gozatu dute beste askok, txokolatea gosaldu bitartean.

Estreinekoz aritu da talde eibartarra Lasarte-Orian. Dena eman dute musikariek oholtza gainean.

Su Ta Garren zaleek gogotik gozatu dute kontzertuaz.

Gaztetxoenek zezensuzkoaren aurrean egin dute lasterka.




Rafe-rogy

Giro bikaina jarri du Dinbi Banda batukada taldeak, beti bezala. TxnTxARRI

Dinbi Banda taldeko kide bat, egurrean. TxINTXARRI

Sorgin Jaiek protesta egin dute Mojinos Escoziosen kontzertuan. TxINTXARRI

LASARTE-ORIA

Geltoki kalea 21+ Tel.: 943 362467 Faxa: 943 372794 ¢+ Lasarte-Oria
E-maila: muebleszubi@hotmail.com

Uztailaren 1a
Azken orduez gozatzen

Igandeari hasiera bikaina eman diete, osagai eta zapore artean: hemeretzi bikotek bakailao lehiaketan
parte hartu dute. Goiz goizetik suak martxan izan dituzte, pil pil erako bakailaorik gozoena prestatzeko.
Sukaldaritzako punta-puntako adituek osatu dute epaimahaia; ez dute lan erraza izan. Sei onenak
erabaki ostean, txapela Jexux Balerdik eta Xabi Pradak jantzi dute; elkarte onenaren saria, berriz,
Arrieskalletak eskuratu du.

Danbor eta kupel hotsek burrunba egin dute igandean ere; gaztetxoek Oria txarangaren doinuen
erritmora jo dute. Okendo plazan hasi dira, eta euri tanta batzuk erori arren, dotore danborrak jotzen
jarraitu dute. Erdialdeko kaleetan barrena ibili dira guraso, senide eta lagunez inguratuta. Bestalde,
Voces del Ebro taldearen eskutik, Nafarroako, Aragoiko eta Errioxako jotez gozatu dute Isla plazara
hurbildu direnak. Horrez gain, kuadrilla ugari bildu da Tximistarreta parkean; txorizoa, haragia... erre
usain gozoa jarri dute herritarrek bazkaria prestatzerakoan, eta ederki gozatu dute guztia dastatzen.

Arratsaldera arte ez dira kalera jaitsi beste asko. Hain justu, ajea pasatzeko aukera ona da karta
jokoetan burua pentsatzen jartzea. Horixe egin dute dozenaka lagunek, Sorgin Jaiek antolaturiko mus
txapelketan. Haatik, errekortariak ongi atseden hartuta etorri dira Lasarte-Oriara. Ez da gutxiagorako;
behi eta zezen bizi-biziak atera dituzte Sasoeta eskolako patioan eraikitako zelaitxora.

Kontzertuek ere izan dute lekua igandean. The Blackfeet Musicek Jaizkibel plazan eskaini du emanaldia,
eta nekeak-neke, dantzara animatu dira lasarteoriatarrak. Bien bitartean, Okendo plazan Atazal eta
Kaxueira musika taldeek sorgin arratsaldea girotu dute. Makulu Ken talde lasarteoriatarra arduratu
da gauari ongi etorria emateaz.

Gaztetxoek ederki astindu dituzte danbor eta kupelak Okendo plazan. TXINTXARRI Kuadrilla ugari bildu dira Tximistarreta parkean herri bazkariaz gozatzera. TXINTXARRI

Errekortariek haien driblin eta errekorteekin txunditu dituzte Sasoetako ikusleak. TxNTxARRI Makulu Ken talde lasarteoriatarrak kontzertua eman du iluntzean. TxINTXARRI

Atazal eta Kaxueira taldeak ekarri ditu Sorgin Jaiak, azken eguneko arratsaldea musikaz girotzeko. TxNTXARRI Larunbat gauean gertatutako erasoak salatu dituzte lasarteoriatarrek. mnTxaArri

Festen azken eztanda

Urte luze bat festen zain pasa eta gero, 0so motzak egin zaizkio lau egunak (bost, Sorgin
Jaien kasuan) herritar askori. Parranda egun dezente eta gero, nekea nabaria da
lasarteoriatarren aurpegietan. Hala ere, ez dira geratu etxean, eta aurtengo festen azken
eztandez gozatu dute: Los Caligaris ska-rock talde argentinarraren kontzertua; su festa
Valecea piroteknia etxearen eskutik; zezensuzkoa Kale Nagusian; eta dantzaldia, Son
Kandela taldearekin, Jaizkibel plazan. Sorgin Jaiek ere igandean itxi dute txosna, datorren
urtera arte. Hori baino lehen, aurtengo festetako momentu onenekin egindako bideo bat
ikusi dute, Okendon bertan.

Meritua badauka Los Caligaris talde argentinarrak. Ez da erraza azken festa egunean
lasarteoriatarrak topera dantzan jartzea, honezkero parranda egun dezente daramatelako
buru eta hanketan. Dena den, emanaldi koloretsu eta dinamiko bati esker, zur eta lur utzi
dituzte Okendora bertaratutako ikus-entzuleak. Dantzarako gogoa zeukaten beste askok ere,
baina ska doinuen ordez, nahiago izan dute Jaizkibel plazara hurbildu eta Son Kandelaren
erritmora astindu gorputza. Batxata, salsa, kunbia... Hainbat dantza estilo batu, eta
ikuskizun ederra eskaini dute.

Urtetik urtera ikusgarriagoa da su festaren emanaldia. Valecea piroteknia etxea arduratu
ohi da Lasarte-Oriako zerua koloreztatzeaz. Konformatu eta erlaxatu ordez, urtero ematen
diote buelta bat euren suziri errepertorioari, eta herritarrek eskertzen dute. Luzaroan egin
dute txalo ekitaldia bukatzean. Bien bitartean, Kale Nagusian suzko zezenaren aurrean
korrika egin dute hainbat gaztetxok eta helduk. Aurtengo festetako azkena zela bazekitenez,
batek baino gehiagok sakeleko telefonoa atera du poltsikotik zezenen lasterkaldiak
grabatzeko.

Blusak armairuan gordetzeko unea iritsi da orain, tamalez. Datorren urteko festetarako
urtebete falta da; egun, ordu, minutu eta segundo asko dira, baina are gehiago dira aurten
bizitako momentu onak, lasarteoriatarren memorietan iltzatuta geratu direnak. Laster iritsiko
dira Karmengo Jaiak eta Santa Ana: hartu atseden, uda hasi besterik ez da egin eta!

Kolore guztietako suak ikusi dituzte lasarteoriatarrek. TxINTXARRI Kale Nagusian barrena ibili da suzko zezena, herritarren atzetik. TXINTXARRI

Son Kandela taldeko abeslaria, emanaldi betean. TxNTXARRI

Gorputza dantzan jarri dute hainbat herritarrek Jaizkibel plazan, Son Kandela taldearen doinuekin. TXINTXARRI

TXINTXARRIK PUBLIZISTA BEHAR DU

Aldizkariko komertzial lanak eta publizitatearen diseinua egin beharko ditu. Ttakun Kultur Elkarteko
diseinu lanetaz ere arduratuko da.

« Ezinbestekoa: - Euskara eta gaztelera ahoz eta idatziz menperatzea.
- Publizitate, marketin edota diseinu arloko ikasketak.
- Photoshop, InDesign eta Illustrator menperatzea.
- Salmenta eta harremanetarako erraztasuna izatea.

» Baloratuko da: - Ekimendun pertsona izatea.
- Sare sozialen ezagutza, Community Manager ezagutzak.
- DFP ezagutzea.
- Lasarte-Oria ondo ezagutzea.

- Gidabaimena eta kotxea.
Curriculumak uztailaren 15era bitarte jasoko dira:

adrian@ttakun.eus

Geltoki kalea 4, 20160 Lasarte-Oria tX, ﬂ D(Q r r ,

Geltoki kalea 4, Lasarte-Oria « 943 37 14 48

EH Bilduko kide Pablo Barriok eta Gorka Lizarragak eman dute Gizarte Zerbitzuen egoeraren berri, Villa Mirentxu alboan. TxINTXARRI

Gizarte Zerbitzuak
indartzeko urratsa

Lasarte-Oriako Gizarte Zerbitzuak "langile faltan" daudela salatu du EH Bilduk.
Mozioa aurkeztu, eta oposizioko alderdi guztien babesarekin, udal gobernua behartu
du departamentu horretako langile taldea indartzeko mahai bat sortzera

Txintxarri

Sei profesional ari dira
jardunaldi osoz lanean herriko
Gizarte Zerbitzuen
departamentuan. EH Bilduren
kalkuluen arabera, hamabost
langilek egon beharko lukete
beharrean, zerbitzua eraginkorra
izateko: "Legeak zehazten du
itxaron denborak astebetekoa
izan behar duela, gehienez jota;
gaur egun, bi hilabete ere itxaron
behar dituzte herritarrek
artatuak izateko. Biztanleon
eskubideak urratzen dituzte
itxaron zerrenda luze horiek".
Hori dela eta, azken
udalbatzarrean mozio bat sartu
zuen alderdiak, eta oposizioko
kideen babesarekin, udal
gobernua behartu du langile
taldea indartzeko mahai bat
sortzera. "Kanpoko langile
espezializatuek" emango dute
aholku.

Profesional bat 1.500 biztanleko
Gizarte Zerbitzuak "langile
faltan" daudela salatu du EH

Bilduk. Legeak argi dio: 1.500
biztanleko profesional bat.
"Gainera, zonalde berezian dago
gure herria, langabezi tasa altua
duelako; %25 handitu beharko
lukete lan taldea Gizarte
Zerbitzuek". Beraz, hamabost
behargin beharko lituzke
departamentuak, zerbitzu
aproposa eskaintzeko: zerbitzu
sozialen eta eskubideen inguruan
herritarrak informatu,
menpekotasun eta babesgabetze
egoeren balorazioa egin, familien
egoeraren arabera diagnostikoak
egin eta herritarrak orientatu.

"Ezinbesteko errefortzua"

PSE-EEri kargu hartu dio EH
Bilduk, bere hitza bete ez
duelakoan: "Badakigu bederatzi

EH BILDUREN
ARABERA HAMABOST
LANGILE EGON
BEHARKO LUKETE;
EGUN, SEI DAUDE

profesional kontratatzeak
inbertsio handia eskatzen duela
epe ertainera begira, baina
Atsobakar adinekoen egoitza
Gipuzkoako Foru Aldundiari
utzi ziotenean, bertan
aurreztutako dirua Gizarte
Zerbitzuak hobetzera bideratuko
zuela esan zuten sozialistek,
baina departamentu horretara
ez da sosik iritsi", adierazi dute
Pablo Barrio eta Gorka Lizarraga
EH Bilduko zinegotziek.

Zahartutako biztanleria
Lasarte-Oriako 4.340 biztanlek
65 urte beteak dituzte, eta 1.000
baino gehiagok 80 urte edo
gehiago dituzte. Azken urteetan
"esponentzialki" igo dira
kopuru horiek, eta datozen
urteetan igotzen jarraituko
dutenez, "ezinbesteko
errefortzua" dela uste du EH
Bilduk: "Alderdi guztion artean
adostasun minimoak lortzea
espero dugu, lehentasunezko
udal zerbitzu horilehenbailehen
indartzeko".

OSTIRALA 2018-07-06 TXINTXARRI ALDIZKARIA

TXINTXARRI

Sexu harreman seguruen alde

Dis-FRUTA-tu spota aurkeztu zuten ekaina amaieran Manuel Lekuona
kultur etxean. Gehituk sortutako ikus-entzunezkoa da, "sexuarekin lotura
duten mamuak uxatzeko eta praktika seguruak sustatzeko". GIB birusa
hartu duten pertsonek haien esperientziaren berri eman zieten
bertaratutakoei, gaitzaren kutsakortasunaren inguruan kontzientziatzeko.

Debekatua dago
sufre-hautsa kalean
erahiltzea

Lasarte-Oriako Udalak herritarrei
oroitarazi die debekatuta dagoela
sufre-hautsa kalean erabiltzea.
Hain justu, azkenaldian udalak
antzeman du hauts toxiko hori
bota dutela kale kantoi batzuetan,
animaliak pixa egitea eragozteko
asmoarekin. Edonola ere, sufrea
kaltegarria izan daiteke
osasunarentzat, batik bat
arnasten, irensten edo azalarekin

ukitzen bada. Horregatik, bide
publikoetan produktu hori edo
antzekoak erabiltzea guztiz
debekatua dago.

Udal ordenantzak honela
arautzen du: "Usain txarrak
sorrarazten dituen, toxikoa den
eta/edo, oro har, gogaikarri
gertatzen den edozein substantzia
iturri, ibai, errekasto edo
urmaeletan edo bide publikoan
botatzea arau hauste larritzat
jotzen da, eta 301 eurotik 1.000
eurora arteko isunarekin zigortua
izan daiteke".

TXINTXARRI

Adiskidetasuna hultzatzeko festa

Udaberriko festa ospatu zuen Adinkidek joan den astean. Zerbitzua
erabiltzen duten pertsona zaharrek haien artean ezagutu eta lagun berriak
egiteko baliatu zuten. Gobernuz kanpoko erakundea herrian ezarri da,
Danok Kide elkartearen egoitzan. 65 urtetik gorako pertsonei konpainia
eskaintzen diete Adinkideko boluntarioek.

O| zinema (h)abian | cinema en curs

Film laburra egin duten ikasleek prozesuaren berri eman dute kultur etxean egindako aurkezpen ekitaldian. TxNTXARRI

Estreinua 'Trenaren
hotsa' film laburrarekin

Oriarte Institutuko 22 ikaslek ikus-entzunezko bat filmatu dute ikasturtean. 'Zinema (h)
abian' programaren barruan egindako lana izan da; ikastetxeei zuzendutako proiektu
pedagogikoa da. Katalunian lehiatu dute nazio mailako beste ikastetxeekin batera

Txintxarri

Oriarte Institutuko ikasleek
ikasturtean egindako film laburra
aurkeztu dute Manuel Lekuona
kultur etxean. Trenaren hotsa
izenburua jarri diote ikus-
entzunezkoari, eta Julen izeneko
gaztetxo bat da protagonista.
Udal ordezkari, senide eta
ikaskideekin batera, ekitaldi
xume batean ikusi ahal izan da
ikasleen lana.

Julenen gurasoek gauez egin
behar dute lan urte osoan, eta
ezingo dute semearen zaintzaz
arduratu. Horren ondorioz,
amonaren etxera doa, leku berri
batera bizitzera. Triste, kezkatuta
sentitzen da, egoera berriarekin
beldurtuta. Institutura gerturatu
eta bertako ikasleak ikusten
ditu elkarrekin jolasean.
Urrunetik begiratzen ditu
hasieran, ez da gerturatzera
ausartzen, eta trena hartu eta
etxera joateko saiakerak egin
arren, ausardiari heldu, eta
gelakideekin jolastera animatzen
da azkenean. Hortik aurrera

lagun taldean eroso sentitzen
da Julen.

Bartzelonan lehiaketa

Ekaina hasieran Kataluniako
Filmotekan aurkeztu zuten lana,
eta nazioarteko taldeekin lehiatu
ziren bertan.

Zinema en curs 2005-2006
urteetan Katalunian sortutako
proiektu pedagogikoa da, eta
horren helburu nagusia zinema
hezkuntzaren testuinguruan
txertatzea da. A Bao A Qu kultura
elkarteak sustatutako ekimena
da; sortu zenetik 3 eta 18 urte
bitarteko 30.000 gazte baino
gehiagok parte hartu dute. Izan
ere, lehen eta bigarren
hezkuntzako ikastetxeetan landu
da egitasmoa. Kataluniako,
Galiziako, Madrilgo, Berlingo,
Brandenburgoko eta Txileko
ikastetxeak aritu dira orain arte.

2017an Euskal Herrian

Orain urtebete gehitu dira Euskal
Herriko ikastetxeak zinemagintza
eta pedagogia proiektura.

Tabakalera eta Elias Kerejeta
Zine Eskolaren eskutik hasi
dira lanean, baita A Bao A Qu
kultura elkartearen
laguntzarekin ere. Aurtengoa
izan da, beraz, Euskal Herrian
egin den lehena, eta Oriarteko
ikasleak izan dira aitzindari.

Bi helburu nagusi
Haur eta gaztetxoen zinema
sorkuntza deskubritzeko aukera
eskaintzearekin batera,
zinemagintzaren bidez pedagogia
lantzea da proiektuaren helburu
nagusia. Horrela, ikasturteak
iraun bitartean, zinema ikusi
eta hainbat ariketa egiteko
aukera izaten dute, denbora
batez zinemagileak izateko.
Prozesuan, irakasle eta
laguntzaileekin batera,
zinemagile bat izaten dute
bidelagun; Oriarteko Institutuko
ikasle lasarteoriatarrek Mikel
Gurrea zuzendaria izan dute
ondoan. Bera arduratu da
zinemaren nondik norakoak
transmititzeaz.

ALBISTEA | 29

Agur tatamiari, irailera arte

Irailera arte agur esan diote tatamiari LOKEKo judokek. Ez nolanahi:
denboraldi amaierako erakustaldia eskaini dute Maialen Chourraut
kiroldegian. Adi-adi jarraitu dituzte kirolarien mugimendu eta giltzak euren
guraso eta lagunek, harmailetatik.

Emaitza onak lortu dituzte
igerilari alebinek Ordizian

Oporraldia behar bezala hasteko, denboraldiari bukaera
"bikaina" eman diote Buruntzaldea IKTko igerilariek

Txintxarri
Asteburuan Ordizian Euskal
Herriko alebin mailako txapelketa
jokatu dute. Igerilariak "txukun"
aritu dira, euren onena emanez.
Hiru errekor berri eta zazpi marka
pertsonal onduta itzuli dira etxera.
Adin arteko txapelketa ere jokatu
dute, Azpeitian. Urre bat, bost zilar,
bi brontze, taldeko hiru errekor
eta Euskal Herriko Txapelketarako
bi sailkatu lortu dituzte.

TXINTXARRI

Nazioarteko futhola, Michelinen

Urtero moduan, nazioarteko futbol taldeek hartu dute Lasarte-Oria udara
hasieran, Donosti Cup txapelketan. Herriko futbol kluben gaztetxoen
taldeek ere jokatu dute. Asteazkenean Texases erraz garaitu zuen Paris
ingurutik etorritako taldea.

JAIOTAKOAK

Markel

Zorionak Markel zure 10.
urtebetzean!!! Oso ondo
pasa beti zure irribarrekin
jarrita. Maite zaituztegu
familia guztia, muakkk

Oier

Eta konturatzerako... bete
duzulehen urtetxoa! Zorionak
Oier etxekoen partez eta mila
esker urte honetan
emandako guztiagatik. Asko
maite zaitugu!!!

Amaiur

Amaiur aupa! Hiru urte
betetzen dituzu,
ZORIONAK! Denok pox
poxik elkartuko gera zure
inguruan. Maite zaitugu,
muxuak denon partetik

Alvaro

10 urte!!!l Zorionak
txapeldun!! Zure egunaz
goza dezazula. Muxu
handi bat zure familiaren
partetik. Maite zaitugu

Helene

Aita, ama eta familia
Osoaren partez. Asko m
aite zaitugu. 9 muxu
handi, polita!

liiigo

Zorionak TXINTXARRI-KO
argazkilari finari!!! Espero
dugu ajea pasa izana. 0so
ongi pasa!!! Ttakuneko

Olatz
Zorionak
hamaikagarren
urtebetetzean famili
guztiaren partetik. Muxu
pila bat.

zure

Iraia Ribero Ferrano. Ekainaren 27an.

HILDAKOAK

June

Zorionak printzesa zure
8. urtebetetzean!! Oso
ondo pasa. 8 muxu
pottolo familiaren
partetik. Asko maite
zaitugu!!!! Muakkkk

lankideen partetik.

Liher Jare

Zorionak!!! Zazpi muxu Zorionak zure laugarren
etxekoen partetik!!! urtebetetzean!!!
Biyak Bat Durangora

Biyak Bat erretiroa hartutakoen
elkarteak Durangora txangoa antolatu
du. Irteera uztailaen 19an izango da.
Udala, Santa Ana plaza, San
Agustinalde, Ezkurdi eta beste hainbat
leku bisitatuko dituzte.

Bazkideek 35 euro ordaindu behar
dituzte; bazkide ez direnek, aldiz, 45

euro.

Izena emate epea uztailaren 9an
irekiko da. Elkarteko bulegoan egin
behar da inskripzioa 10:30etik 12:30era.

Faktoriako zozketa
Faktoriako gazteek udan ikasbidaia
egiteko dirua jasotzeko asmoz, bi
sari zozketatu dituzte.

Lehen saria, herriko produktuekin
osatutako saskia, 1397 zenbakiari
egokitu zaio. Bigarren saria, berriz,

154 zenbakiak eskuratu du. Zortekoak
Bidexka ileapaindegian mozketa bat,
Oihanan Estetikan aurpegirako
tratamendua eta Imaginen dendan
20 euroko balea lortu ditu.

Zenbaki hauek dituzten herritarrak
jarri daitezela harremanetan 678170113
telefonora deituz.

Ura eta estolderiaren tasa
Zergadun guztiei jakinarazten zaie
2018. urteko lehenengo lauhilekoari
dagokion Ura eta Estolderiaren Tasa
ordaintzeko borondatezko epea 2018ko
uztailaren 16an amaitzen dela.

Erreziboa helbideratu gabe duten
herritarrek banku eta aurrezki
kutxetan egin dezakete, baita
udalaren web orrian ere (Zerbitzu
telematikoak/nire ordainketa on
line).

Helbideratutako erreziboak
borondatezko epearen azken egunean
kargatuko dira zergadun bakoitzak
zehazturiko kontu korrontean.

Ordain gutuna jaso ez duenak,
beste aleren bat edota argibiderik
behar duenak, Udaletxeko hirugarren
solairuko Zergabilketa bulegora
hurbildu daiteke, ala 943 376 187
telefono zenbakira deitu

Borondatezko epearen azken
egunetik aurrera, ordaindu gabeko
erreziboak dagokion errekarguarekin,
premiamenduzko prozeduraren
bitartez exijituko direla jakinarazten
da.

Agapito Garcia Diez. Uztailaren 4an.

Juan Prieto Diaz. Uztailaren 4an.

M? Luisa Arrieta Iraola. Uztailaren 4an.
Sabina Lizarralde Garate. Ekainaren 26an.

GUARDIAKO FARMAZIAK

Ostirala, 6 ORUE
Larunbata, 7 GIL

lgandea, 8 GIL
Astelehena, 9 URBISTONDO
Asteartea, 10 GIL
Asteazkena, 11 ACHA-ORBEA
Osteguna, 12 URBISTONDO

GAUEKO FARMAZIA: 22:00-9:00
Castilla-Larburu: Urbieta kalea 7, Hernani/ 943 55 29 41

Gipuzkoako farmazien eskuko telefonorako 2017ko egutegia
eskuratzeko, bidali FARMA 215800 zenbakira.

Gehienezko kostua 1,7 euro + WAP deskarga, operadorearen arabera
(www.cofgipuzkoa.com).

EGUNEKO FARMAZIAK: 9:00-12:00
ORUE: Jaizkibel plaza 2/ 943 36 26 52
ACHA-ORBEA: Hipodromo et. 6/ 943 36 35 49
DE MIGUEL: Kale Nagusia 32/ 943 37 11 51
LASA: Kale Nagusia 42 atzea/ 943 36 17 74
GIL: Kale Nagusia 24/ 943 36 15 29
URBISTONDO: San Frantzisko 1/ 943 36 65 67
GANDARIAS-URIBE: I. de Loyola 9/ 943 01 95 21

TELEFONOAK

UDALAREN TELEFONOAK:
ERREGISTROA: 943 371 629
EUSKARAKO ZERBITZUA: 943 376 184
KIROLDEGIA: 943 376 182

MANUEL LEKUONA KULTUR ETXEA: 9
43376 181

GIZARTE ZERBITZUAK: 943 376 179
KIUB: 943 361 605

UDAL EUSKALTEGIA: 943 361 621
MUNTTERI AEK: 943 372 863

LARRIALDIKO TELEFONOAK:
OSASUN ZENTROA: 943 007 960
DYA: 943 464 622

GURUTZE GORRIA: 943 363 953
UDALTZAINAK: 943 362 442
ERTZAINTZA: 943 538 840

SOS DEIAK: 112

ESKELAK JARTZEKO: 943 3714 48
edo TxiNTXARRI erredakzioan

» Hileta egunean eskela Txintxarri.eus-en+ Oroigarria edo Esker ona
Txintxarri paperean: 90€

» Eskelamota guztiak Txintxarri paperean + Txintxarri.eus-en: 90€

» Eskelamota guztiak Txintxarri paperean: 80€

Txintxarri: doan eta euskaraz
Lasarte-Oriako etxe guztietan

AGENDA

OSTIRALA 6

LASARTE-ORIA Antzerkia
Hortzmuga taldeak Jule lana
eskainiko du. Eraikuntza bat eraitsi
behar dute, eta bertako biztanle
batek handik ateratzeari uko egiten
dio. Umorea, fantasia eta irudimena
nahasten ditu. Kale antzerkia
bultzatuz ekimeneko ekintza.
Okendo plaza, 19:00etan.

LARUNBATA 7

LASARTE-ORIA Tailerra
Kamisetak  margotzeko tailerra
egingo da, udako tailerrak auzoetan
ekimenaren barruan.

Golf plaza, 11:30ean.

LASARTE-ORIA lIpuin kontaketa
Lur Usabiagak haurrei zuzendutako
ipuin kontaketa egingo du, udako

tailerrak  auzoetan  ekimenaren
barruan. Sasoeta Sasoian auzo
elkarteak lagunduta.

Gaztelekua, 12:00etan.

LASARTE-ORIA Kontzertua
Peppermint Quartet taldeak
aurtengo Kultur Kale Zikloko lehen
kontzertua eskainiko du. Taldea
toki askotako musikariez osatua
dago, eta funk, reggae, bossa, jazz,
blues... doinuak nahasten ditu bere
abestietan.

Tximistarreta parkea, 20:00etan.

LASARTE-ORIA Antzerkia

Ganso&Cia taldeak Babo Royal
antzeztuko du. 50m2-ko inperioa,
burutik jota dagoen erregea eta
trobalari bitxia. Antzezlana jolasa da,
non hierarkiak trukatzen diren, non
egunerokotasunak harritzen duen .

Lurralde txiki honetan xelebrekeria
da jaun eta jabe. Kale antzerkia
bultzatuz ekimeneko ekintza da.
Okendo plaza, 19:00etan.

USURBIL UEU-Jakin Jardunaldia
UEUren Jakin Jardunaldiak egingo
dira bi egunez. Aurtengo gaia Utopia
68/18: iruditeria berrien bila da. Izena
ematea uztailaren 9ra arte egin ahal
da www.ueu.eus orrialdean. Prezioa,
10 euro.
Egitaraua:
9:00etan,
banaketa.
9:30ean, Lorea Agirre Dorronsoro
(Jakin): Utopiari sarrera.

9:45etik 10:45era, Amaia Lasa
(idazlea, poeta eta irakaslea): Nondik
gatoz, non gaude.

11:00etik 11:30era, atsedenaldia.
11:30ean, Alba Garmendia (EHUko
Filosofia Saileko doktoregaia): Utopia
klasikoak eta berriak.

12:15ean, Edu Apodaka (EHUko

Harrera eta material

17:50, 20:40, Sicario: El dia Superagente
22:50, 01:00. del soldado canino
W lgandea: Ostirala: Ostirala: 18:15.
-Man'y la 15:50, 17:50, 17:00, 19:30, Larunbata: 18:15.
Avispa 20:40, 22:50. 22:00, 00:30. lgandea: 18:15.
Ostirala: Jurassic World: Larunbata: El mundo es
15:45, 17:00, El reino caido 17:00, 19:30, suyo
18:00, 19:35, Ostirala: 16:30, 22:00, 00:30. Ostirala: 00:50.
20:35, 22:10, 18:15, 19:15, Igandea: 17:00, Larunbata; 00:50.
23:20, 00:45. 22:00, 00:45. 19:30, 22:00. Igandea:
Larunbata: Larunbata: 16:30, A la deriva 19:50, 22:15
15:45, 17:00, 18:15, 19:15, Ostirala: 22:45. Con amor, Simon
18:00, 19:35, 22:00, 00:45. Larunbata: 22:45, | Ostirala: 15:55.
20:35, 22:10, Igandea: lgandea: 22:45. Larunbata: 15:55.
23:20, 00:45. 16:30, 18:15, Luis y los lgandea: 15:55.
Igandea: 19:15, 22:00. alienigenas Campeones
15:45, 17:00, Oce_an's 8 Ostirala: 15:55. Ostirala: 20:15.
18:00, 19:35, Ostirala: 16:00, et 15066, Larunbata: 20:15.
20:35, 22:1. 18:20, 20:00, lgandea: 15:55 lgandea: 20:15.
La primera 22:25, 00:50. Heredit'ar e
purga: La noche Larunbata: 16:00, Ostirala: y
de las bestias 18:20, 20:00, 21858 a()o-oo
Ostirala: 15:50, 22:25, 00:50. e boases
17:50, 20:40, lgandea: Larunbata: FORU PLAZA
22:50, 01:00, 16:00, 18:20, 21:00, 00:00. Handia
Larunbata: 15:50, 20:00, 22:25. lgandea: 21:00. Ostirala: 22:30.
Soziologia irakaslea): Praxia, | erdigunera. Aukerak, arriskuak eta

pragmatismoa eta utopia elkartzen
diren tokia.

13:30etik 14:45era, Bazkaria
15:00etan, Uzuri Aboitiz (Universitat
de Barcelonako Gizarte Antropologia
Saileko  doktoregaia):  Zaintzak

zenbait galdera.

15:50etik 16:30era, Bego Zearreta
(Bizkaiko Zahar egoitzetako langile
grebalaria):  Zaintzaren  aldeko
borroka.

Udarregi ikastola, 9:30etik 16:30era.

Gestoria
Aholkularitza

Inmobiliaria
zerbitzuak

Aseguruak

Etxebizitzen
administrazioa

Yz

Aralar plaza 4 behea, Lasarte-Oria * Tel.: 943 36 48 86 * www.mbetelu.com




Los Caligaris eta Son Kandela taldeen azken notekin batera, San Pedro jaiei agur esan diete
lasarteoriatarrek. Asteazkenetik igandera, hamaika ekintza izan dira herriko kale eta plazetan.
Umore ona nagusi izan da; egunsentiz eta gauez, musikak eta algarak hartu du herria.
Eguraldia lagun, herritarrak ekintza askotan parte hartzera animatu dira. Baina euriak ere
ez du egitaraua eten. Larunbatean, esaterako, Jaizkibel plazan lehenengoz antolatutako
dantza lehiaketak harrera ederra izan zuen, eta minidiskoaz gozatu zuten etxeko txikiek.
Txupinek eta heldu zein gaztetxoen danborradek herriko kaleak eta Okendo plaza bete
dituzte. Gaueko kontzertuak ikusteko ere plaza txiki geratu da. Gaztetxoak Andatza plazako

parkeetan edo barraketan ederki ibili dira, eta buruhandien edo xexenen aurrean korrika
gozatu dute. Helduenek ez dute huts egin, eta dantzaldi, jota edo txirigoten emanaldiak
ikustera hurbildu dira. Sorgin Jaiak, zikiroa, dantza gidatuak, bertsolariak, erromeriak...
euskal giroak ere izan du bere tartea, baita elkartasunak eta aldarrikapenak ere. Tamalez,
bost egunetako jai giroaren ostean, egunerokotasunera bueltatzeko garaia da. Blusei izerdi
usaina kendu eta armairuan sartzeko garaia. Bertan zain izango dira hurrengo urteko San
Pedro jaiak arte. Lasarte-Oriako herria ere, blusak bezala, zain geratuko da hurrengo urteko
jaiak aurtengoak baino hobeak diren jakiteko.

N

